
A U R K I B I D E A

B SAILA:
Foru lege proposamenak:

—Foru Legea, Nafarroako Gobernuari eta lehendakariari buruzko abenduaren 3ko 14/2004 Foru Legea eta
Nafarroako Foru Komunitateko administrazioari buruzko abenduaren 3ko 15/2004 Foru Legea aldatze-
koa. Osoko Bilkurak onetsia (3. or.).

—Foru Lege proposamena, Euskarari buruzko abenduaren 15eko 18/1986 Foru Legearen 5.b) artikulua
aldatzekoa. Osoko Bilkurak bazter utzia (4. or.).

E SAILA:
Jabeldurak, mozioak eta adierazpen politikoak:

—Erabakia. Horren bidez, Espainiako Estatuko Gobernua premiatzen da Nazio Batuen Erakundeari eska
diezaion maiatzaren 17a Homofobiaren eta Transfobiaren aurkako Nazioarteko Eguna deklaratzeko. 
Osoko Bilkurak onetsia (5. or.).

—Erabakia. Horren bidez, Nafarroako Gobernua premiatzen da laguntza-neurrien sistema bat ezar dezan,
familiek lurreko telebista digitaleko hargailuak eta dekodegailuak erosi ahal izateko. Osoko Bilkurak one-
tsia (6. or.).

—Erabakia. Horren bidez Nafarroako Gobernua premiatzen da Nafarroako Hondakinen Partzuergoan neu-
rriak azter eta proposa ditzan, bere eginkizunak eta helburuak sustatze aldera. Osoko Bilkurak onetsia
(6. or.).

—Erabakia. Horren bidez, Nafarroako Gobernua premiatzen da harremanetan jar dadin Altsasuko Udalare-
kin, pasadizokoen aterpetxea aldatzeko beste toki batera, alegia, ematen duen zerbitzuari hobeto egokitzen
zaion toki batera. Osoko Bilkurak onetsia (7. or.).

—Erabakia. Horren bidez, Nafarroako Gobernua premiatzen da laguntza-neurrien sistema bat ezar dezan,
familiek banda zabaleko internet-konexioak ezartzeko tresnak erosi ahal izateko. Osoko Bilkurak onetsia
(7. or.).

—Mozioa. Horren bidez, Nafarroako Gobernua premiatzen da beharrezkoak diren lege ekimenak abian jar
ditzan PFEZari buruzko legea aldatzeko, itzulketa estatukoarekin parekatze aldera. Osoko Bilkurak bazter
utzia (8. or.).

—Adierazpen instituzionala, Legutioko (Araba) kuartel-etxearen aurkako atentatuan Juan Manuel Piñuel
Villalón guardia zibila erail izana gaitzestekoa. Eledunen Batzarrak onetsia (8. or.).

F SAILA:
Galderak:

—Galdera, jakiteko Nafarroako Gobernuak 2008 bukatu baino lehen funtzio publikoko langile guztientza-
ko lanbide karrerari buruzko lege proiektua bidaltzeko asmoa ote duen, Ion Erro Armendáriz jaunak
egina (9. or.).

—Galdera, jakiteko zer balorazio egiten duen Nafarroako Gobernuak Defentsa ministroak Bardeako tiro
poligonoaren kontratua berritzearen gainean egindako iragarpenari buruz, Maiorga Ramírez Erro jaunak
egina (10. or.).

—Galdera, Nafarroa 2012 Planean itzaleko bidesariaren sistemarekin aurreikusitako obrei buruzkoa, Rober-
to Jiménez Alli jaunak egina (10. or.).

B saila:
FORU LEGE PROPOSAMENAK

Foru Legea, Nafarroako Gobernuari eta lehendakariari buruzko abendua-

ren 3ko 14/2004 Foru Legea eta Nafarroako Foru Komunitateko admi-

nistrazioari buruzko abenduaren 3ko 15/2004 Foru Legea aldatzekoa.

OSOKO BILKURAK ONETSIA

Nafarroako Parlamentuak, 2008ko maiatzaren
8an egindako Osoko Bilkuran, Nafarroako Gober-
nuari eta lehendakariari buruzko abenduaren 3ko
14/2004 Foru Legea eta Nafarroako Foru Komuni-
tateko administrazioari buruzko abenduaren 3ko
15/2004 Foru Legea aldatzeko Foru Legea onetsi
zuen.

Foru lege hau, Nafarroako Foru Eraentza Berre-
zarri eta Hobetzeari buruzko Lege Organikoko 20.2
eta Legebiltzarreko Erregelamenduko 152. artikulu-
ekin bat, gehiengo osoz onetsi da, proiektu osoari
buruzko azken bozketa batean.

Legebiltzarreko Erregelamenduko 145. artiku-
luan ezarritakoa betez, argitara dadin agindu dut.

Iruñean, 2008ko maiatzaren 15ean

Lehendakaria: Elena Torres Miranda

Foru Legea, Nafarroako Gobernuari

eta lehendakariari buruzko abendua-

ren 3ko 14/2004 Foru Legea eta Nafa-

rroako Foru Komunitateko adminis-

trazioari buruzko abenduaren 3ko

15/2004 Foru Legea aldatzekoa

ZIOEN AZALPENA

Nafarroako Gobernuari eta lehendakariari
buruzko 14/2004 Foru Legeak eta Nafarroako
Foru Komunitateko administrazioari buruzko
15/2004 Foru Legeak, biak ere abenduaren
3koak, ezarri zuten Nafarroako Gobernuko lehen-
dakariak eta kontseilariek “jaun edo andre txit
garaia” tratamendua ofiziala izanen dutela, eta
zuzendari nagusiek, berriz, “txit prestua” tratamen-
dua. Ministroen Kontseiluak, bestalde, 2005eko
otsailaren 18an hartutako akordioaren bidez, eza-
rri zuen Estatuko Gobernuko kideen eta goi kargu-

en tratamendua karguaren izena eta jaun/andrea
izanen dela.

Horiek horrela, gerta daitezkeen protokolo-ara-
zoak konpontze aldera, eta arauen behar bezala-
ko koordinazioa helburu, aipatu diren foru legeak
aldatu eta bertako tratamendu ofizialen nahitaez-
kotasuna desagerrarazi beharra dago; Nafarroako
Gobernuak, horrela, egoki den mailako xedapena-
ren bidez, horri buruz egoki deritzona erabakiko
du.

Lehenengo artikulua. Nafarroako Gobernuari
eta lehendakariari buruzko abenduaren 3ko
14/2004 Foru Legearen aldaketa.

Nafarroako Gobernuari eta lehendakariari
buruzko abenduaren 3ko 14/2004 Foru Legean
aldaketa hauek egin dira:

Bat. 33. artikuluko 1. idatz-zatiak testu hau iza-
nen du:

“Nafarroako Gobernuko lehendakariak eskubi-
dea du bereizgarri gisa Nafarroako bandera eta
ezkutua erabiltzeko eta bere kargua dela-eta
dagozkion ohoreak jasotzeko”.

Bi. 37. artikuluko 1. idatz-zatia honela geratuko
da idatzita:

“Nafarroako Gobernuko lehendakariek, kargua
utzitakoan, dagozkien ohoreak izanen dituzte eta,
Foru Komunitateko ekitaldi ofizialetan, erregela-
mendu bidez protokoloan ezartzen zaien tokia iza-
nen dute”.

Hiru. 43. artikuluak testu hau izanen du:

“Nafarroako Gobernuko kontseilariek beren
kargua dela-eta dagozkien ohoreak jasotzeko
eskubidea dute”.

Lau. 47. artikuluko 1. idatz-zatia honela geratu-
ko da idatzita:



“Nafarroako Gobernuko kontseilariek, kargua
utzitakoan, dagozkien ohoreak izanen dituzte eta,
Foru Komunitateko ekitaldi ofizialetan, erregela-
mendu bidez protokoloan ezartzen zaien tokia iza-
nen dute”.

Bigarren artikulua. Nafarroako Foru Komuni-
tateko administrazioari buruzko abenduaren 3ko
15/2004 Foru Legearen aldaketa.

Nafarroako Foru Komunitateko administrazioari
buruzko abenduaren 3ko 15/2004 Foru Legean
aldaketa hauek egin dira:

Bat. 22. artikuluaren 4. idatz-zatia kendu da.

Bi. Orain arte 5. idatz-zatia izan dena 4. idatz-
zatia izanen da, eta testu bera izaten jarraituko
du.

Foru Lege proposamena, Euskarari buruzko abenduaren 15eko 18/1986

Foru Legearen 5.b) artikulua aldatzekoa.

OSOKO BILKURAK BAZTER UTZIA

Nafarroako Parlamentuak, 2008ko maiatzaren

8an egindako Osoko Bilkuran, Euskarari buruzko

abenduaren 15eko 18/1986 Foru Legearen 5.b)

artikulua aldatzeko Foru Lege proposamena baz-

tertzea erabaki zuen.

Biltzarreko Erregelamenduko 113.1 artikuluak
xedatutakoa betez, Erabaki hau argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez, Espainiako Estatuko Gobernua premiatzen da

Nazio Batuen Erakundeari eska diezaion maiatzaren 17a Homofobia-

ren eta Transfobiaren aurkako Nazioarteko Eguna deklaratzeko.

OSOKO BILKURAK ONETSIA

Nafarroako Parlamentuko Osoko Bilkurak,
2008ko maiatzaren 8an egindako bileran, ondoko
erabakia onetsi zuen: “Espainiako Estatuko
Gobernua premiatzen da Nazio Batuen Erakunde-
ari eska diezaion maiatzaren 17a Homofobiaren
eta Transfobiaren aurkako Nazioarteko Eguna
deklaratzeko”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez, Espainiako

Estatuko Gobernua premiatzen da

Nazio Batuen Erakundeari eska die-

zaion maiatzaren 17a Homofobiaren

eta Transfobiaren aurkako Nazioarte-

ko Eguna deklaratzeko

Nafarroako Parlamentuak, Oinarrizko Eskubi-
deen Gutuneko printzipio nagusiak defendatuz

–bazterkeriarik eza da horietako bat–, maiatzaren
17a Homofobia eta Transfobiaren aurkako Borro-
karen Nazioarteko Eguna izendatzea aldezten du,
herritar guztien eskubideen sustapen eta berdinta-
sunaren alde dagoela erakuste aldera, zein ere
den herritar horien orientazio sexuala edo genero-
nortasuna.

2008ko maiatzaren 17an hemezortzi urte bete-
ko dira Osasunaren Mundu Erakundeak homose-
xualitatea adimen-gaixotasunen zerrendatik kendu
zuenetik, eta horren karietara Nafarroako Parla-
mentuak bere elkartasuna helarazi nahi die beren
orientazio sexuala edo genero-nortasuna dela-eta
mundu osoan bereizkeria larria pairatzen duten
milioika pertsonari, eta dei egiten die herritar guz-
tiei, eta bereziki gainontzeko erakunde publikoei,
homofobiaren eta transfobiaren aurka borroka dai-
tezen.

Nafarroako Parlamentuak, arestian azaldutako
konpromisoekin bat, Espainiako Estatuko Gober-
nua premiatzen du Nazio Batuen Erakundeari
eska diezaion maiatzaren 17a Homofobiaren eta
Transfobiaren aurkako Nazioarteko Eguna dekla-
ratzeko.

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da laguntza-

neurrien sistema bat ezar dezan, familiek lurreko telebista digitaleko

hargailuak eta dekodegailuak erosi ahal izateko.

OSOKO BILKURAK ONETSIA

Nafarroako Parlamentuko Osoko Bilkurak,
2008ko maiatzaren 8an egindako bileran, ondoko
erabakia onetsi zuen: “Nafarroako Gobernua pre-
miatzen da laguntza-neurrien sistema bat ezar
dezan, familiek lurreko telebista digitaleko hargai-
luak eta dekodegailuak erosi ahal izateko”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da laguntza-

neurrien sistema bat ezar dezan,

familiek lurreko telebista digitaleko

hargailuak eta dekodegailuak erosi

ahal izateko

Nafarroako Parlamentuak Nafarroako Gober-
nua premiatzen du laguntza-neurrien sistema bat
ezar dezan, familiek lurreko telebista digitaleko
hargailuak eta deskodegailuak erosi ahal izateko.

Erabakia. Horren bidez Nafarroako Gobernua premiatzen da Nafarroako

Hondakinen Partzuergoan neurriak azter eta proposa ditzan, bere

eginkizunak eta helburuak sustatze aldera.

OSOKO BILKURAK ONETSIA

Nafarroako Parlamentuko Osoko Bilkurak,
2008ko maiatzaren 8an egindako bileran, ondoko
erabakia onetsi zuen: “Nafarroako Gobernua pre-
miatzen da Nafarroako Hondakinen Partzuergoan
neurriak azter eta proposa ditzan, bere eginkizu-
nak eta helburuak sustatze aldera”. Horren jatorria
da Socialistas del Parlamento de Navarra parla-
mentu-taldeak aurkeztutako mozio bat, 2008ko
apirilaren 25eko 38. Nafarroako Parlamentuko
Aldizkari Ofizialean argitaratua.

Legebiltzarreko Erregelamenduko 113. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez Nafarroako

Gobernua premiatzen da Nafarroako

Hondakinen Partzuergoan neurriak

azter eta proposa ditzan, bere eginki-

zunak eta helburuak sustatze aldera

Nafarroako Parlamentuak Nafarroako Gober-
nua premiatzen du aurrena zenbait neurri azter
ditzan eta hurrena horiek ezar ditzan, Hondakinen
Partzuergoaren eginkizunak eta helburuak susta-
tzen jarraitu ahal izate aldera; izan ere, Nafarroako
Gobernuak ordezkaritza kualifikatua du partzuer-
go horretan. Nafarroako Parlamentuak Nafarroako
Gobernua orobat premiatzen du aitor dezan “El
Culebrete” planta eta Erriberako Hondakin Solido-
en Mankomunitatea Nafarroa osoarekin erakusten
ari diren elkartasuna, era guztietako laguntzak
ematen ari direlako, ekonomia eta finantza arloe-
takoa barne.

Ildo horretan, Nafarroa osorako tratamendu
planten behin betiko kokalekua erabakitzen dene-
an, Nafarroako Gobernuak  bultzatuko du  partzu-
ergoak azken kostuak aztertzea eta era solidario
eta bidezkoan aplikatzea.

Erabakia. Horren bidez, Nafarroako Gobernua premiatzen da laguntza-

neurrien sistema bat ezar dezan, familiek banda zabaleko internet-

konexioak ezartzeko tresnak erosi ahal izateko.

OSOKO BILKURAK ONETSIA

Nafarroako Parlamentuko Osoko Bilkurak,
2008ko maiatzaren 8an egindako bileran, ondoko
erabakia onetsi zuen: “Nafarroako Gobernua pre-
miatzen da laguntza-neurrien sistema bat ezar
dezan, familiek banda zabaleko internet-konexio-
ak ezartzeko tresnak erosi ahal izateko”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da laguntza-

neurrien sistema bat ezar dezan,

familiek banda zabaleko internet-

konexioak ezartzeko tresnak erosi

ahal izateko

Nafarroako Parlamentuak Nafarroako Gober-
nua premiatzen du laguntza-neurrien sistema bat
ezar dezan, familiek banda zabaleko internet-
konexioa eduki ahal izateko tresnak erosi ahal
izan ditzaten.

Erabakia. Horren bidez, Nafarroako Gobernua premiatzen da harremane-

tan jar dadin Altsasuko Udalarekin, pasadizokoen aterpetxea aldatze-

ko beste toki batera, alegia, ematen duen zerbitzuari hobeto egokitzen

zaion toki batera.

OSOKO BILKURAK ONETSIA

Nafarroako Parlamentuko Osoko Bilkurak,
2008ko maiatzaren 8an egindako bileran, ondoko
erabakia onetsi zuen: “Nafarroako Gobernua pre-
miatzen da harremanetan jar dadin Altsasuko
Udalarekin, pasadizokoen aterpetxea aldatzeko
beste toki batera, alegia, ematen duen zerbitzuari
hobeto egokitzen zaion toki batera”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko maiatzaren 15ean

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da harremane-

tan jar dadin Altsasuko Udalarekin,

pasadizokoen aterpetxea aldatzeko

beste toki batera, alegia, ematen duen

zerbitzuari hobeto egokitzen zaion

toki batera

1. Nafarroako Parlamentuak Nafarroako Gober-
nua premiatzen du harremanetan jar dadin lehen-
bailehen Altsasuko Udalarekin, pasadizokoen
aterpetxea tokiz aldatzeko, ematen duen zerbitzu-
ari hobeto egokitzen zaion batera.

2. Nafarroako Parlamentuak Nafarroako
Gobernua premiatzen du hitzarmen bat sina
dezan Altsasuko Udalarekin, Altsasuko pasadizo-
koen aterpetxean eskariari egokitutako laguntza
emate aldea.

Mozioa. Horren bidez, Nafarroako Gobernua premiatzen da beharrezkoak

diren lege ekimenak abian jar ditzan PFEZari buruzko legea aldatze-

ko, itzulketa estatukoarekin parekatze aldera.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Nafarroako Gobernua pre-
miatzen da beharrezkoak diren lege ekimenak
abian jar ditzan PFEZari buruzko legea aldatzeko,
itzulketa estatukoarekin parekatze aldera”.

Legebiltzarrak 2008ko maiatzaren 8an eginda-
ko Osoko Bilkuran, erabaki zuen aurkeztutako

mozioa baztertzea. Mozio hori 2008ko maiatzaren
6ko 41. Nafarroako Parlamentuko Aldizkari Ofizia-
lean argitaratu zen.

Iruñean, 2008ko maiatzaren 15ean

Lehendakaria: Elena Torres Miranda

Adierazpen instituzionala, Legutioko (Araba) kuartel-etxearen aurkako

atentatuan Juan Manuel Piñuel Villalón guardia zibila erail izana gai-

tzestekoa.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2008ko maiatzaren 14an egindako bileran, ondoko
adierazpena onetsi zuen:

“Nafarroako Parlamentuak adierazten du era-
bat gaitzesten duela Guardia Zibileko kide Juan
Manuel Piñuel jaunaren erailketa, ETA talde terro-
ristak gaur goizaldean Legutioko (Araba) kuartel-
etxearen aurka eginiko atentatu basatiaren bitar-
tez gauzatua. Halaber, atentatu horren ondorioz
beste lau guardia zibil zaurituta suertatu dira.

Nafarroako Parlamentuak bere atsekabe sako-
na eta solidaritatea adierazten die hildakoaren
ahaide, lagun eta Guardia Zibileko lankideei, bai
eta zauritutako guardia zibilei ere, eta horiek azkar
eta osoki sendatzea espero du.

Nafarroako Parlamentuak bere solidaritatea
eta aldekotasuna adierazi nahi die Segurtasun
Indar eta Kidegoetan dihardutenei, indarkeria
terroristaren aurkako borrokan eta herritarren

eskubide eta askatasunen defentsan egiten ari
diren lanarengatik.

ETAk ezin izanen du inoiz sendatu biktimei eta
gizarte osoari eragin dien sufrimendu guztia;
horrela, bada, herritar gehien-gehienek eskatzen
dioten bezala desagertzeaz gain, bere krimenen
gaineko erantzukizunari aurre egin beharko dio
eta auzitegiek eraileei ezartzen dizkieten zigorrak
bete beharko dira.

Nafarroako Parlamentuak berriro ere apustu
egiten du indar politikoek eta gizarte osoak bat
egitearen alde, ETA amaiarazteko eta askatasuna,
demokrazia eta giza eskubideak defendatzeko,
eskubide horien artean gailendurik duintasunez,
beldurrik gabe eta terroristen mehatxurik gabe
bizitzeko eskubidea.”

Iruñean, 2008ko maiatzaren 14an

Lehendakaria: Elena Torres Miranda

F saila:
GALDERAK

Galdera, jakiteko Nafarroako Gobernuak 2008 bukatu baino lehen funtzio

publikoko langile guztientzako lanbide karrerari buruzko lege proiek-

tua bidaltzeko asmoa ote duen.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2008ko
maiatzaren 19an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ion Erro Armendáriz
jaunak aurkeztutako gaurkotasun handiko galdera,
jakiteko Nafarroako Gobernuak 2008 bukatu baino
lehen funtzio publikoko langile guztientzako lanbi-
de karrerari buruzko lege proiektua bidaltzeko
asmoa ote duen.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2008ko maiatzaren 19an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko eledun Ion
Erro Armendárizek, Nafarroako Parlamentuko
Erregelamenduan xedatuaren babesean, gaurko-
tasuneko ondoko ahozko galdera aurkeztu du,
hurrengo Osoko Bilkuran eztabaidatzeko:

2008ko aurrekontuan onetsi zen Nafarroako
Gobernuak funtzio publikoko langile guztientzako
lanbide karrerari buruzko lege proiektua igorriko
duela 2008 bukatu baino lehen. Nafarroako
Gobernuak ba al du asmorik proiektu hori epe
horretan bidaltzeko?

Iruñean, 2008ko maiatzaren 19an

Foru parlamentaria: Ion Erro Armendáriz

Galdera, jakiteko zer balorazio egiten duen Nafarroako Gobernuak Defen-

tsa ministroak Bardeako tiro poligonoaren kontratua berritzearen gai-

nean egindako iragarpenari buruz.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2008ko
maiatzaren 19an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako gaurkotasun handiko galdera,
jakiteko zer balorazio egiten duen Nafarroako
Gobernuak Defentsa ministroak Bardeako tiro
poligonoaren kontratua berritzearen gainean egin-
dako iragarpenari buruz.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2008ko maiatzaren 19an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan xedatuarekin bat, ahoz erantzu-
teko honako ezohiko galdera aurkeztu du, maia-
tzaren 22rako eta 23rako deitutako Osoko Bilkura-
rako, Nafarroako Gobernuko lehendakariak
erantzun dezan:

Espainiako Gobernuko ministro Carme Chacón
andreak iragarri du Bardeako tiro poligonoaren
kontratua berrituko duela. Zer balorazio egiten du
Nafarroako Gobernuak?

Iruñean, 2008ko maiatzaren 19an

Foru parlamentaria: Maiorga Ramírez Erro

Galdera, Nafarroa 2012 Planean itzaleko bidesariaren sistemarekin

aurreikusitako obrei buruzkoa.

ROBERTO JIMÉNEZ ALLI JAUNAK EGINA

Nafarroako Parlamentuko Mahaiak, 2008ko
maiatzaren 19an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Roberto Jiménez Alli
jaunak aurkeztutako gaurkotasun handiko galdera,
Nafarroa 2012 Planean itzaleko bidesariaren siste-
marekin aurreikusitako obrei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2008ko maiatzaren 19an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Roberto Jiménez
Alli jaunak, Legebiltzarreko Erregelamenduan eza-
rritakoaren babesean, gaurkotasun handiko galde-
ra hau aurkeztu du, Nafarroako Gobernuko lehen-
dakariak Legebiltzarraren hurrengo Osoko
Bilkuran ahoz erantzun dezan:

“Plan Navarra 2012” izenez ezagutzen den
plana hemendik gutxira onetsiko dela ikusita,
ondokoa jakin nahi dut:

Nafarroako Gobernua zer baldintza orritan
oinarrituko da aipatu planean aurreikusten diren
obrak itzaleko bidesariaren sistemarekin lizitatze-
ko eta eraikitzeko?

Iruñean, 2008ko maiatzaren 19an

Foru parlamentaria: Roberto Jiménez Alli

